
Name of School : CCC FONG YUN WAH SECONDARY SCHOOL 

学校名称 : 中华基督教会方润华中学 

Name of Play 剧名 : Love Will Find The Way 

Script writer 剧作者 : 方中剧社 

 

 Synopsis 故事大纲 :  

 

「恋爱建成班是你唯一的选择!」 

虚伪、即食、开放，是廿一世纪独有的爱情观吗？ 

主角权权、Mary 在这个世纪的恋爱中迷失了自己， 「恋爱速成班」似乎是他们的指路明灯。

在导师教导下，他们改变自己，以做作及虚假的手段来换取爱情。表面上，他们似乎已融入这

种歪曲的恋爱观念中，但同时，却又发现自己开始感到迷茫。寻找「真爱」对他们而言， 到底

是甚么呢？他们又能找到真正爱自己、接纳自己的另一半吗? 

Scene 1 「序幕」 
 

人物：痴情男女(4 对)、权权(电车男)、Mary(物质女孩) 

(音乐 fade in。) 

(数对痴情男女随着音乐进场起舞。) 

(跳舞期间，男女眉来眼去，说不出的痴缠。) 

(Spot light 照亮男 A、女 A 。二人眉来眼去，快速动作升级。） 

男 A：(拨弄头发) HI！ 

女 A：你好型呀！你有冇女朋友架？ 

男 A：OH！BABY！你咪系啰！ 

女 A：(撒娇) E～边个系你 BABY 啫? 

男 A：(逗弄女 A) 你呀，BB！！ 

女 A：(甜笑) 好衰架你！！！ 

(男 A 女 A 打情骂俏。) 

(Spot light 照亮男 B、女 B。二人正打得火热。） 

男 B：想要咩礼物呀？ 

女 B：我想要…..！好衰架！人哋都未谂到…… 

男 B：唔驶谂啦！我咩都送晒俾你啦！ 

女 B：真架？！咁我就要 LB 喇，KU 肚脐喇……，仲有仲有．．．．． 

男 B：好好好！同我包起哂佢！ 

女 B：唔！我真系好爱你呀！ 

(Spot light 照亮男 C、女 C。) 

男 C：(摆 Post) 你——觉得——我点——呀？ 

女 C：(双手合十) Um……你好 CHARM 呀！ 

男 C：其实——你——唔讲——我都知！——哈——哈哈！ 

(男 C 步开。) 

女 C：你想去边？ 

男 C：我——系一只冇脚既小鸟，所以…… 

女 C：(拉着男 C) 唔紧要架！你得闲飞番黎探吓我已经好满足！ 

男 C：Are You Sure？ 

女 C：Absolutely！ 

(女 C 依偎着男 C。) 

(Spot light 照亮男 D、女 D。) 

男 D：嫁俾我！我会爱你一世架！ 

女 D：(优雅地沉思) 咁你用咩黎证明？ 

男 D：(拿巨型握介出) 就凭呢只介指。 

女 D：哗！……净系得只介指咋？！ 

男 D：梗系唔止喇！仲有 HOUSE、BENZE、HORSE……同我嘅 FACE！ 

女 D：(拉男 D 手) 够啦！唔好再讲啦！  

男 D：……？ 

女 D：因为，我已经超满足(好 HAPPY 啦)！ 

 

(权权、MARY 带着艳羡的目光出。) 

(权权、MARY 瞪着众恋人，双眼闪亮着光彩。) 

(Music in + Light fade out。) 

Scene 2 「恋爱速成班 Class 1」 

 

人物：导师 Judy Tai、权权、Mary、众学员 

(灯光 FADE IN。) 

(导师自信出。) 

导师： (向观众) Good morning class！好欢迎你地参与「明爱暗恋速成班」！ 

我就系你地既导师——(摆 Post) Judy Tai！ 

若果你地想「赖虾毛食天鹅肉，山鸡变凤凰」既话呢！ 

「明爱暗恋速成班」，系你既唯一选择！ 

好喇，第一堂唔讲咁多住，有冇人话俾我知道，呢个时代最紧要系咩？一、二、三 —— 

好！冇人答到！紧系啦，答到就唔使黎上堂啦！我好明白你地既苦况！ 

Well，the answer is——IMAGE：形象。(摆 post) 

假设一粒闪爆嘅钻石，搵垃圾袋袋住，你会唔会信嗰粒系钻石？ 

(众学员摇摇头。) 

导师： 所以冇 Image 嘅人注定失败！ 

导师： (指着权权) 你！介绍下自己！ 

权 ： (含羞地) ……Hi！......Hello！大家好，我叫权……权权，今年 25 岁， 

我系一个……扎铁工人—— 

导师： (厌恶样子) STOP！STOP！STOP！What are you talking about？  

What is 扎铁工人？ 

权 ： ……er…… 

导师： 你估你出去人地问你做盛行，你答人：「我做扎铁架！」 

人地仲会唔会话：「扎铁？我钟意呀！」咁丫拿！！ 

各位同学，呢个绝对系「反面教材」！好喇，我而家代入你，你问我啦！ 

权 ： 请你…介绍下自己…… 

导师： 咳咳，你好，我系阿权，我做建筑工程架！Nice to meet you！ 

权 ： 吓…但系…… 

导师： NO！NO！NO！冇但系！你要相信你自己！而且，你要相信自己系一个背景强劲既人，




